ՀՀ ՊՆ ԱՄՓՈՓԱԹԵՐԹԻԿ

“Հայաստանի Հանրապետության և Ռուսաստանի Դաշնության միջև Հայաստանի Հանրապետության ռազմատեխնիկական համագործակցության զարգացման մասին” պայմանագրի կիրառման կարգը հաստատելու մասին ՀՀ կառավարության որոշման նախագծի վերաբերյալ ՀՀ շահագրգիռ նախարարությունների և գերատեսչությունների կարծիքների


	Դիտողության, առաջարկության հեղինակը (գրության համարը և ամսաթիվը)
	Դիտողության, առաջարկության բովանդակությունը
	Եզրակացություն

	ՀՀ Նախագահի աշխատակազմ
N Ղ-748
20.05.2014թ.
	Նախագծի վերաբերյալ սկզբունքային դիտողութ-յուններ և առաջարկություններ չունեն:
	Ընդունվում է ի գիտություն:
Ծանուցում: Երկկողմ քննարկումների արդյունքում ՀՀ Նախագահի աշխատակազմից ստացված բոլոր առաջարկությունները ընդունվել և ներառվել են նախագծում:

	ՀՀ արտաքին գործերի նախարարություն
N 1111/05530
11.06.2014թ.
	Առաջարկում են Նախագծի նախաբանում պայմանագրի 9-րդ կետի 1-ին ենթակետի բառերը փոխարինել պայմանագրի 9-րդ հոդվածի 1-ին պարբերության բառերով:
	Ընդունվում է, տեքստում կատարվել է համապատասխան փոփոխություն:


	
	Նախագծի 1-ին կետում և համապատասխանաբար տեքստում պայմանագրի իրականացման կարգը հաստատելու մասին կանոնակարգը բառերը փոխարինել պայմանագրի կիրառման կանոնակարգը բառերով
	Ընդունվում է, տեքստում կատարվել է համապատասխան փոփոխություն:


	
	Նախագծի 1-ին կետով հաստատված կանոնակարգի (այսուհետ` Կանոնակարգ) 2-րդ կետով նախատեսվում է, որ ռազմական նշանակության արտադրանքի ներմուծումը ՌԴ-ից ՀՀ և արտահանումը ՀՀ-ից ՌԴ իրականացվում է ՀՀ պետական կառավարման և տեղական ինքնակառավարման մարմինների կողմից, որոնք սահմանված կարգով լիազորված են իրականացնելու ՀՀ զինված ուժերի և այլ զորքերի պատվերները (անհասկանալի է նշված կետում տեղական ինքնակառավարման մարմիններին նախատեսելը), մինչդեռ 2013 թվականի հունիսի 25-ի «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին» պայմանագրի 3-րդ հոդվածի համաձայն կողմերի լիազորված կազմակերպություններն են հայկական կողմից պետական կառավարման հանրապետական մարմինները, որոնք իրենց կազմում ունեն զորքեր և զինվորական կազմավորումներ: Ուստի առաջարկում են վերախմբագրել վերոնշյալ դրույթը.
	Ընդունվել է, համապատասխանեցվել 2013 թվականի հունիսի 25-ի Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգացման մասին պայմանագրի 3-րդ հոդվածի դրույթներին:

	
	Կանոնակարգի 4-րդ կետն անհրաժեշտ է վերախմբագրել այնպես, որպեսզի առավել հստակ արտացոլվեն այն դեպքերը, երբ համապատասխան անվանացանկում նշված արտադրանքը ՀՀ-ում պատրաստելու հնարավորության առկայության դեպքում, ՀՀ էկոնոմիկայի նախարարությունը հաստատի ներմուծման անհրաժեշտության բացակայությունը.
	Ընդունվում է, տեքստում կատարվել է համապատասխան փոփոխություն:
Նոր ձևակերպումը համաձայնեցվել է ՀՀ էկոնոմիկայի նախարարության հետ:

	
	Կանոնակարգի 4-րդ և 6-րդ կետերը 14-օրյա ժամկետում, իսկ 19-րդ կետը 10-օրյա ժամկետում բառերից առաջ լրացնել ստանալու պահից բառերով.
	Ընդունվում է, տեքստում կատարվել է համապատասխան փոփոխություն:


	
	Կանոնակարգի 15-րդ կետում օգտագործվում է օտարերկրյա պատվիրատու եզրույթը, մինչդեռ անհասկանալի է, թե ով է այդ օտարերկրյա պատվիրատուն, եթե Պայմանագրի ուժով պատվիրատու է համարվում Ռուսաստանի Դաշնությունը, ուստի անհրաժեշտ է օտարերկրյա պատվիրատուին բառերը փոխարինել ՌԴ լիազորված կազմակերպությանը բառերով.
	Չի ընդունվում, քանի որ այստեղ խոսքը գնում է ընդհանրապես մատակարարման արգելման մասին (բոլոր պետություններին վերաբերող):

	
	Միևնույն ժամանակ, հարկ ենք համարում նշել, որ 2013 թվականի հունիսի 25-ի «Հայաստանի Հանրապետության և Ռուսաստանի Դաշնության միջև ռազմատեխնիկական համագործակցության զարգաց-ման մասին» պայմանագիրը ՀՀ կողմից վավերացվել է 2013 թվականի դեկտեմբերի 4-ին: Պայմանագիրը, սակայն, դեռևս ուժի մեջ չի մտել, քանի որ չի ստացվել ռուսական կողմի պատասխան հայտագիրը:
	Չի ընդունվում, քանի որ Պայմանագիրը մտել է ուժի մեջ:
Պայմանագիրն ընդունվել է ՌԴ Պետդումայի կողմից 20.06.2014 թվականին, հաստատվել ՌԴ Դաշնային խորհրդի կողմից 25.06.2014 թվականին և հաստատվել ՌԴ Նախագահի կողմից 28.06.2014թ. N 174-ФЗ հրամանագրով /կցվում է/:

	ՀՀ պետական եկամուտների կոմիտե 
N 1/1.3-1/7625-14
21.05.2014թ.
	Ի պատասխան ՀՀ ՊՆ ապրիլի 25-ի N ՊՆ/510-683 գրության ՀՀ ՊԵԿ տեղեկացրել է, որ դիտողություններ և առաջարկություններ չունի /ՀՀ ֆինանսների նախարարության 21.05.2014թ. N 1/1.3-1/7625-14թ. գրությամբ/:
	Ընդունվում է ի գիտություն:

	ՀՀ ոստիկանություն
N 24/937
07.05.2014թ.
	Նախագծի վերաբերյալ դիտողություններ և առաջարկություններ չունեն:
	    Ընդունվում է ի գիտություն:

	ՀՀ ֆինանսների նախարարություն
N 4/4.1-4/6789-14
06.05.2014թ.
	Նախագծի վերաբերյալ դիտողություններ և առաջարկություններ չունեն:
	    Ընդունվում է ի գիտություն:

	ՀՀ ազգային անվտանգության խորհուրդ
N ԱԽ-1/286
26.04.2014թ.
	Նախագծի վերաբերյալ դիտողություններ և առաջարկություններ չունեն:
	Ընդունվում է ի գիտություն:

	ՀՀ կառավարությանն առընթեր ազգային            անվտանգության ծառայություն
N 11/363
05.05.2014թ.
	Առաջարկում են Որոշման նախագծի Կարգի 7-րդ կետում «նախարարություն» բառից հետո ավելացնել «և ՀՀ կառավարությանն առընթեր ազգային անվտանգության ծառայություն» բառերը:
	Ընդունվում է, տեքստում կատարվել է համապատասխան փոփոխություն:

	ՀՀ արտակարգ իրավիճակների նախարարություն
N 1/17.4/3701-14
06.05.2014թ.
	Նախագծի վերաբերյալ դիտողություններ և առաջարկություններ չունեն:
	Ընդունվում է ի գիտություն:

	ՀՀ էկոնոմիկայի նախարարություն
N 01/16.7/3323-14
03.06.2014թ.
	Առաջարկում են Կանոնակարգի նախագծի 4-րդ կետի 2-րդ և 3-րդ նախադասությունները և 6-րդ կետի 3-րդ և 4-րդ նախադասությունները շարադրել հետևյալ խմբագրությամբ.
«Վերոնշյալ անվանացանկի այն մասը, որը վերաբեր-վում է ՀՀ էկոնոմիկայի նախարարությանը, ՀՀ ՊՆ կողմից ուղարկվում է ՀՀ էկոնոմիկայի նախարարու-թյուն՝ կից ներկայացնելով անվանացանկում նշված ապրանքատեսակների բնութագրերը: ՀՀ էկոնոմիկայի նախարարությունը 20-օրյա ժամկետում ուսումնասիրում է ուղարկված անվանացանկում նշված կազմակերպությունների կողմից ռազմական նշանակության արտադրանքի արտադրական հնարավորությունները՝ հաշվի առնելով տեխնիկական հագեցվածությունը, համապատասխան որակյալ կադրերի ու պահեստների առկայությունը և այլն:»:
	Ընդունվում է մասամբ, տեքստում կատարվել է համապատասխան փոփոխություն:
ՀՀ պաշտպանության նախարարությունը այդ աշխատանքների կատարման համար 14 օրյա ժամկետը համարում է բավական:

	ՀՀ արդարադատության նախարարություն
N 01/4512-14
01.07.2014թ.

	Որոշման նախագծի (այսուհետ՝ նախագիծ) հավելվածի 18-րդ կետը չի համապատասխանում ՀՀ Սահմանադրության 83.5-րդ հոդվածի պահանջներին: Այսպես նախագծի հիշյալ կետով նախատեսված է, որ ՀՀ լիազորված կազմակերպությունների ղեկավարները պատասխանատվություն են կրում ՀՀ օրենսդրության համապատասխան ներկայացված հայտերի, հաշվետվությունների և դրանց կից ներկայացված փաստաթղթերում առկա տեղեկությունների ամբողջականության և հավաստիության համար: Մինչդեռ ՀՀ Սահմանադրության 83.5-րդ հոդվածի 2-րդ կետի համաձայն՝ բացառապես ՀՀ օրենքներով են սահմանվում ֆիզիկական և իրավաբանական անձանց պատասխանատվության տեսակները, չափերը, պատասխանատվության ենթարկելու կարգը: Ելնելով վերոգրյալից՝ նախագծի հիշյալ դրույթներն անհրաժեշտ է խմբագրել՝ նկատի ունենալով, որ խոսքը լիազորված կազմակերպությունների ղեկավարների պայմանագրային պարտավորություն-ներից բխող պատասխանատվությանը վերաբերող դրույթների մասին է:
	


Ընդունվում է, տեքստում կատարվել է համապատասխան փոփոխություն:

	
	Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես՝
-  նախագծի հավելվածի 15-րդ կետը չի համապատասխանում «Լիցենզավորման մասին» ՀՀ օրենքին: Այսպես՝ նախագծի հիշյալ կետով նախատեսվում է, որ ռազմական նշանակության արտադրանքի արտադրության համար լիցենզիայի փոխանցումը հաստատվում է ՀՀ պաշտպանության նախարարի կողմից՝ ստանալով ՀՀ Նախագահի գրավոր համաձայնությունը: Մինչդեռ «Լիցենզավորման մասին» ՀՀ օրենքը, կարգավորելով զենքի արտադրության և առևտրի համար լիցենզիա տրամադրելու հետ կապված հարաբերությունները, լիցենզիայի փոխանցման հնարավորություն չի ընձեռում: Հետևաբար՝ պաշտպանության բնագավառի լիազոր պետական կառավարման մարմնին լիցենզիայի փոխանցման իրավասություն օրենքով վերապահված չէ: Այդ առումով անհրաժեշտ է նկատի ունենալ նաև ՀՀ Սահմանադրության 5-րդ հոդվածի պահանջները, որոնց համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	












Ընդունվում է, տեքստում կատարվել է համապատասխան փոփոխություն:












	
	- նախագծի 1-ին հավելվածով հաստատվող հայտում «լիազորված կազմակերպություն» բառերից հետո անհրաժեշտ է հանել «ամբողջական» բառը՝ նկատի ունենալով ՀՀ քաղաքացիական օրենսգրքի 58 հոդվածի պահանջները: Նույն դիտողությունը վերաբերում է նաև 4-րդ և 5-րդ հավելվածների «ամբողջական» բառին:
-  նախագծի 1-ին հավելվածով հաստատվող հայտի աղյուսակում «գործունեություն» բառից հետո անհրաժեշտ է լրացնել «իրականացման» բառը՝ նկատի ունենալով ՀՀ քաղաքացիական օրենսգրքի պահանջները:
	Ընդունվում է, տեքստում կատարվել է համապատասխան փոփոխություն:



նախագծի 1-ին հավելվածով հաստատվող հայտի աղյուսակի սյունակում անվանումը փոխվել է:

	
	Նախագծում իրավական այլ ակտերի նորմերի անհարկի կրկնություններ առկա չեն:
	Ընդունվում է ի գիտություն:

	
	Նախագծում անհրաժեշտ բոլոր հարցերը կարգավորված չեն: Այսպես՝ նախագծի հավելվածի  13-րդ կետում անհրաժեշտ է նախատեսել, թե ինչ ժամկետում են ՀՀ լիազորված կազմակերպություննե-րը ստորագրված պայմանագրերը հաշվառման նպատակով ուղարկում ՀՀ ՊՆ:
	Ընդունվում է, տեքստում կատարվել է համապատասխան փոփոխություն:


	
	Նախագծում առկա են խմբագրման կարիք ունեցող դրույթներ: Այսպես՝ նախագծի վերնագրում խոսվում է ռազմատեխնիկական համագործակցության զարգաց-ման մասին պայմանագրի կիրառման կարգը հաստատելու մասին, մինչդեռ նախագծի 1-ին կետով նախատեսվում է հաստատել պայմանագրի կիրառման կարգը հաստատելու մասին կանոնակարգը: Այս առումով գտնում ենք, որ նախագծի հիշյալ կետից անհրաժեշտ է հանել «հաստատելու մասին կանոնակարգը» բառերը՝ հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները: Նույն դիտողությունը վերաբերում է նաև հավելվածի վերնագրին և 1-ին կետին, որտեղ անհրաժեշտ է «կանոնակարգ» բառը փոխարինել «կարգ» բառով:
	Ընդունվում է, տեքստում կատարվել է համապատասխան փոփոխություն:


	
	Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» N 1205-Ն որոշմամբ հաստատված կարգի     9-րդ կետով նախատեսված որևէ կոռուպցիոն գործոն չի պարունակում:
	Ընդունվում է ի գիտություն:

	
	Օրենսդրական տեխնիկայի կանոնները մասամբ պահպանված չեն: Այսպես՝ նախագծի նախաբանից անհրաժեշտ է հանել «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի» բառերը, քանի որ հիշյալ օրենքի անվանումը կրկնվում է:
	Ընդունվում է, տեքստում կատարվել է համապատասխան փոփոխություն:


	
	Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 4-րդ, 5-րդ և 7-րդ կետերին: 
Միաժամանակ հայտնում են, որ հիշյալ նախագծի վերաբերյալ ՀՀ ԱՆ-ը ՀՀ ՊՆ պետական փորձագիտական եզրակացություն ներկայացրել է 2014թ. մայիսի 12-ի N 01/3050-14 գրությամբ:
	Ընդունվում է, 1-ին, 2-րդ, 4-րդ,   5-րդ և 7-րդ կետերի վերաբերյալ առաջարկությունները ներառվել են նախագծում:



